
Am Hitsch si Meinig

DarÄrfindar vu daTetekhtiiv-Gschichta isch
dar Englendar Conan Doyle. Siina Tetekh-
tiiv Sherlock Holmes und demm siina Fründ
Tokhtar Watson (khuurartütsch: Schärrlogg
Holms und Tokhtar Wättzn) sind hütt no
wältberüamt.

Dar Dramatikhar Curt Goetz hätt drumm
dia baida Gschtaalta in siinam Büünaschtuckh
<Dr. med. Hiob Prätorius> varwendat. Das
haißt, dar Schärrlogg Holms, mit Pfiifa,
Tächlikhappa und khariartam Khlaid und
dar Tokhtar Wättzn tauchand nu am Aa-
fang und am End vu demm Büünaschtuckh
gschwind uuf. Dar Härr Conan Doyle hätt
mäge demm nitt rekhlamiart. Abar darfür
siini Ärba! Dia hend dar Curt Goetz voram
Bärnar Obargricht varkhlagt, är hej siina
<Dr. med. Hiob Prätorius> am Conan Doyle
gschtoola. Entwedar wärdi das Schtuckh var-
botta, odar dar Härr Goetz müassi dan Ärba
Tantiääma zaala. Vor allam säbb!
Uff Grund vunama Guatachta hätt zBärnar
Gricht entschidda, as sej denn nüüt mit Zaala.

Im Gäägatail, dKhläägar, also dÄrba, müas-
sand für alli Khoschtan uufkhoo und dar
Schärrlogg Holms tarf witar schpiila.
I sälbar hann Glückh khaa. Vor a Huufa
Joora bini nemmli amool zKhuur als Schärrlogg

Holms an Pfasnacht gganga. Heetandi
dia Ärba vum Conan Doyle säbb ärfaara,
so wäär i sihhar vor Bundasgricht khoo

